
Svar við fyrirspurn 
Til: Borgarráðs 

Frá: Sviðsstjóra fjármála- og áhættustýringarsviðs 

Efni: Samningar við verktaka á þjónustu- og nýsköpunarsviði 

 

Óskað hefur verið eftir svari fjármála- og áhættustýringarsviðs við fyrirspurn áheyrnarfulltrúa Flokks 

fólksins, sem barst þann 6. maí sl., um greiðslur til samninga til verktaka á þjónustu- og 

nýsköpunarsviði. Fyrirspurnin er eftirfarandi: 

 

„Í svari við fyrirspurn Miðflokksins um fjölda verktaka hjá sviðum borgarinnar og ráðhúsi og 

greiðslur til þeirra  kemur fram að verktakar eru víða ráðnir. Eitt svið sker sig úr og ræður ekki 

verktaka: ,Á þjónustu- og nýsköpunarsviði eru engir starfandi verktakar. Eingöngu eru gerðir 

samningar við fyrirtæki”  Fulltrúi Flokks fólksins leggur fram eftirfarandi spurningar: Hver er 

munurinn á að semja við fyrirtæki eða verktaka um þjónustu (aðkeypta þjónustu)? Geta fyrirtæki 

ekki verið verktakar og geta verktakar ekki verið fyrirtæki? Í huga borgarinnar og þjónustu- og 

nýsköpunarsviðs, hver er munurinn á, þegar horft er á með "viðskiptafræðigleraugum" að ráða 

verktaka sem er einstaklingur eða ráða fyrirtæki? Er ekki þarna um að ræða viðskipti á hvorn veginn 

sem litið er sem borgin greiðir fyrir?“ 

 

Svar: 

Fjármála- og áhættustýringarsvið leitaði upplýsinga við fyrirspurninni hjá Þjónustu- og nýsköpunarsviði 

og má sjá í eftirfarandi svari. 

 

„Þjónustu- og nýsköpunarsvið er sammála þeim skilningi um viðskipti sem borgarfulltrúi Flokks fólksins 

leggur í eðli þess að kaupa þjónustu af aðilum á markaði og fram kemur í fyrirspurninni. Það breytir þó 

ekki fyrra svari þar sem fram kemur að sviðið ræður aldrei verktaka sem einstaklinga til að starfa inni 

á sviðinu heldur er ávallt um að ræða úthýsingu þjónustuþátta sem fyrirtæki á markaði eru fengin til 

að leysa og eru þá framkvæmd innkaup í samræmi við reglur þar um. Þar getur vissulega verið um að 

ræða einmenningsfyrirtæki, lítil fyrirtæki og stór en samningar eru að jafnaði gerðir við fyrirtæki en 

ekki einstaklinga. 

  

Í upphaflegri fyrirspurn var spurt hversu margir verktakar störfuðu á Þjónustu- og nýsköpunarsviði. 

Svarið við því er að það starfar enginn verktaki á Þjónustu- og nýsköpunarsviði. Hins vegar kaupir sviðið 

þjónustu af fjölmörgum aðilum vegna verkefna sem sviðinu er falið að sinna og metið er að 

hagkvæmara sé að framkvæma af utanaðkomandi aðilum. Annarsvegar vegna þess að um tímabundin 

verkefni er að ræða sem ekki er hægt að leysa af starfsmönnum sviðsins eða hins vegar að einkaaðili 

getur boðið upp á betri úrlausn á viðkomandi þjónustuþætti hvað varðar gæði og kostnað heldur en 

mögulegt væri ella. Nefna má ræstingaþjónustu, mötuneytisþjónustu, sendibílaþjónustu, símsvörun, 



tækniaðstoð og ýmis konar hönnunarvinnu sem örfá afmörkuð dæmi um þjónustuþætti sem að 

einhverju- eða miklu leyti er keypt af aðilum á einkamarkaði. Til að framkvæma úrlausn viðkomandi 

þjónustuþátt þarf í öllum tilfellum starfsfólk viðkomandi fyrirtækis að leggja fram vinnuframlag og í 

mörgum tilfellum þarf sú vinna að öllu leyti eða sumu leyti að fara fram á starfsstað Reykjavíkurborgar. 

Dæmi um það er ræstiþjónusta eða viðhald viðkvæmra netþjóna sem innihalda upplýsingar sem ekki 

er metið öruggt að þjóna með fjartengingu m.t.t. upplýsingaöryggis. 

  

Hægt er að sjá alla reikninga í opnu bókhaldi Reykjavíkurborgar á vefsvæði 

borgarinnar https://reykjavik.is/opinfjarmal“. 

 

 

 

 
Halldóra Káradóttir, 

sviðsstjóri fjármála- og áhættustýringarsviðs. 

